MGA DAPAT MALAMAN TUNGKOL SA LUSLOS

Ano ang luslos?


Ang hernia o luslos ay bukol na gawa ng paglusot ng bituka o omento sa mahinang bahagi ng tiyan. 

Ano ang mga sintomas ng pagkakaroon ng luslos?


Ang taong may luslos ay makakapansin ng bukol (kadalsan ay nasa singit) na sa simula ay nawawala kapag siya ay nakahiga. Habang tumatagal, pwedeng hindi na ito nawawala ng kusa at kailangang alalayan ng kamay para umimpis.  


Nagiging delikado and luslos kapag ang nakalusot na bituka ay umiimpis at nasakal na. Kapag nangyari ito, nagiging masakit ang bukol, lalo na kapag hinawakan. Kapag nabulok ang  bahagi ng bituka na nasakal, maaring tumagas ang mag laman nito sa loob ng tiyan at maging sanhi ng impeksiyon. Kapag nangyari ito, kailangan maoperahan kaagad ang taong may luslos.

Anu-ano ang mga iba’t ibang klase ang luslos?

Indirect Inguinal Hernia


Madalas itong nakikita sa mga bata. Mapapansin ang bukol sa may singit na maaring umabot hangang sa bayag. Ang paglabas ng bukol ay maaring dulot ng pag-iyak o pag-iri ng bata.

Direct Inguinal Hernia


Nakikita din ito sa may banding singit at karamihan sa mga apektado ay ang mga may edad na. Ang pagiging mataba, talamak na pag ubo, at pagbubuhat ng mga mabibigat na bagay ay ilan lang sa mga sanhi nito. 

Femoral Hernia     


Masmababa ang bukol nito kesa inguinal hernia. Madals itong nakikita sa mga babaeng may edad na o sa mga nanganak ng maraming beses.

Umbilical hernia


Ito ay luslos sa may bandang pusod at madalas itong nakikita sa mga sanggol.

Incisional Hernia


Ito ay luslos na nakikita sa bahagi ng tiyan na dating naoperahan. Ang paghina ng bahaging ito ng tiyan ang nagiging sanhi nito.

Ano ang lunas sa luslos? 


Ang tanging lunas sa lulos ay operasyon na kung saan pinanpaliit o kaya tinatapalan ang butas sa mahinang bahagi ng tiyan. Sa mga kaso na kung saan may nabulok na bahagi ng bituka, puputulin ang bahagi na ito at itatagpi ang magkabilang dulo ng pinagputulan.

